
ՏԻԵԶԵՐԱԿԱՆ ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ ԸՆԹԱՑՔՈՒՄ ԱՐՁԱՆԱԳՐՎԱԾ ՊԱՏԱՀԱՐՆԵՐԻ՝ ՆԵՐԱՌՅԱԼ ՎԹԱՐՆԵՐԻ ԵՎ ԱՂԵՏՆԵՐԻ ՔՆՆՈՒԹՅԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ


Ղեկավարվելով «Տիեզերական գործունեության մասին» Հայաստանի Հանրապետության օրենքի 6-րդ հոդվածի 1-ին մասի 6-րդ կետով՝ Հայաստանի Հանրապետության կառավարությունը որոշում է․
1. Սահմանել՝ տիեզերական գործունեության իրականացման ընթացքում արձանագրված պատահարների՝ ներառյալ վթարների և աղետների քննության կարգը՝ համաձայն հավելվածի:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
 












Հավելված 
ՀՀ կառավարության 2021 թվականի
                 -ի N       -Ն որոշման


ԿԱՐԳ
ՏԻԵԶԵՐԱԿԱՆ ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ ԸՆԹԱՑՔՈՒՄ ԱՐՁԱՆԱԳՐՎԱԾ ՊԱՏԱՀԱՐՆԵՐԻ՝ ՆԵՐԱՌՅԱԼ ՎԹԱՐՆԵՐԻ ԵՎ ԱՂԵՏՆԵՐԻ ՔՆՆՈՒԹՅԱՆ 

1. ԸՆԴՀԱՆՈՒՐ ԴՐՈՒՅԹՆԵՐ

1.Սույն կարգով կարգավորվում են տիեզերական գործունեության իրականացման ընթացքում արձանագրված պատահարների՝ ներառյալ վթարների և աղետների (այսուհետ` պատահար)  քննության (այսուհետ` քննություն) հետ կապված հարաբերությունները:
2. Քննության նպատակն է պատահարների պատճառների որոշումն ու հետևանքների վերացմանն ուղղված ծրագրերի մշակումն, ինչպես նաև հետագայում դրանց կանխարգելման ուղղությամբ միջոցների ձեռնարկումը:
3. Սույն կարգով նախատեսված քննությունն անցկացվում է պատահարի առնչությամբ իրականացվող քրեական կամ վարչական վարույթից անկախ: 
4.Քննության գործընթացն իր մեջ ներառում է պատահարի վերաբերյալ տեղեկատվության հավաքում և վերլուծություն, անհրաժեշտ հետազոտությունների անցկացում, պատահարի պատճառների բացահայտում, դրանց կանխարգելմանն ուղղված առաջարկությունների մշակում և հաշվետվության կազմում:

2. ՊԱՏԱՀԱՐՆԵՐԻ ՔՆՆՈՒԹՅԱՆ ԿԱԶՄԱԿԵՐՊՈՒՄԸ

5. Քննությունը կազմակերպում և վարում է տիեզերական գործունեության բնագավառի պետական կառավարման լիազոր մարմնի (այսուհետ՝ Լիազոր մարմին) ղեկավարի կողմից ստեղծված հանձնաժողովը: Հանձնաժողովը կազմված է հանձնաժողովի նախագահից և առնվազն 4 անդամից։ Յուրաքանչյուր պատահարի դեպքում ստեղծվում է նոր հանձնաժողով։ 
6.Հանձնաժողովը վարում է քննությունը` ղեկավարվելով «Տիեզերական գործունեության  մասին» Հայաստանի Հանրապետության օրենքով և սույն կարգով:
[bookmark: _Hlk65770482]7.Եթե քննության գործընթացում չի պահանջվում անցկացնել լրացուցիչ հետազոտություններ, ապա քննության ժամկետը չպետք է գերազանցի  30 օրը: Անհրաժեշտության դեպքում, հանձնաժողովի նախագահի միջնորդությամբ՝ Լիազոր մարմնի ղեկավարի կողմից քննության ժամկետը կարող է երկարաձգվել ևս 30 օրով։
8.Հանձնաժողովն իրավունք ունի քննության ընթացքում՝
1) ներկայացնելու հարցադրումներ և ստանալու գրավոր պարզաբանումներ տիեզերական տեխնիկայի և (կամ) օբյեկտների շահագործողներից,  պաշտոնատար անձանցից և այնպիսի անձանցից որոնք ունեն կամ կարող են առնչություն ունենալ պատահարի հետ, 
2) ուսումնասիրել տիեզերական տեխնիկայի և (կամ) օբյեկտների նախագծման, փորձարկման, արտադրման, շահագործման, նորոգման, օտարման, հետազոտությունների և (կամ) փորձարկումների իրականացման, երկրի հեռակա դիտարկման արբանյակային տվյալների ընդունման և մշակման, տիեզերական օբյեկտների արձակման, վայրէջքի և թռիչքի ընթացքում դրանց կառավարման, տիեզերական ենթակառուցվածքների ստեղծման և շահագործման վերաբերյալ փաստաթղթերը: 
9.Հանձնաժողովը անհրաժեշտության դեպքում կարող է հրավիրել համապատասխան մասնագետներ և (կամ) փորձագետներ: Մասնագետների և (կամ) փորձագետների մասնակցության աստիճանը սահմանափակվում է այն հարցերի սահմաններում, որոնց համար նրանք ներգրավված են քննությանը: 
10.Քննության աշխատանքների ֆինանսավորումը կատարվում է «Տիեզերական գործունեության մասին» Հայաստանի Հանրապետության օրենքին համապատասխան:

[bookmark: _Hlk54859301]3. ՀԱՆՁՆԱԺՈՂՈՎԻ ԱՇԽԱՏԱՆՔԻ ԿԱԶՄԱԿԵՐՊՈՒՄԸ

11. Հանձնաժողովի նախագահը կազմակերպում, վարում և հսկում է քննության բոլոր փուլերը, համակարգում է քննության բոլոր մասնակիցների գործողությունները:
12. Քննության ընթացքում որոշումներն ընդունվում են հանձնաժողովի կողմից, հանձնաժողովի նիստին ներկա հանձնաժողովի անդամների ձայների պարզ մեծամասնությամբ: Քվեարկության ընթացքում հանձնաժողովի յուրաքանչյուր անդամ ունի մեկ ձայնի իրավունք: Ձայների հավասարության դեպքում հանձնաժողովի նախագահի ձայնը վճռորոշ է։ Ընդունված որոշմանը չհամաձայնելու դեպքում, հանձնաժողովի անդամն իրավունք ունի այդ մասին իր կարծիքն արտահայտել գրավոր ձևով:
13. Քննության հետ կապված հարցերի վերաբերյալ հանձնաժողովի նախագահի ցուցումները պարտադիր են կատարման` պատահարի քննության և հանձնաժողովի աշխատանքն ապահովող բոլոր անձանց կողմից:
14.Հանձնաժողովի նիստերը ձևակերպվում են արձանագրություններով, որոնցում արտացոլվում են քննարկվող հարցերը, ընդունված որոշումները, հանձնաժողովի նախագահի ցուցումները: Քննարկվող հարցերի վերաբերյալ տարաձայնությունների առկայության դեպքում արձանագրությունում արտահայտվում են կողմերի դիրքորոշումները: Արձանագրություններն ստորագրվում են Հանձնաժողովի նախագահի և անդամների կողմից:
15.Հանձնաժողովի կողմից հրավիրված համապատասխան մասնագետին և (կամ) փորձագետին հանձնաժողովի նախագահը գրավոր ներկայացնում է լուծում պահանջող հարցերի ցանկը: Մասնագետը և (կամ) փորձագետն իր աշխատանքները կատարում է ինքնուրույն` այն համաձայնեցնելով հանձնաժողովի նախագահի հետ:
16.Աշխատանքի արդյունքները մասնագետը և (կամ) փորձագետը ներկայացնում են եզրակացության տեսքով, որը քննարկվում է հանձնաժողովի նիստում: Քննարկման ընթացքում մասնագետին և (կամ) փորձագետին կարող են առաջադրվել լրացուցիչ հարցեր, որոնց պատասխանները ներկայացվում են եզրակացության տեսքով:
17.Եզրակացությունը քննարկվում է հանձնաժողովի կողմից և կցվում է քննության նյութերին:
18. Քննության արդյունքներով Հանձնաժողովն կազմում է քննության վերջնական հաշվետվություն (այսուհետ` Հաշվետվություն):
19.Հաշվետվությունը ստորագրվում է Հանձնաժողովի նախագահի և անդամների կողմից: Հաշվետվության բովանդակության հետ չհամաձայնվելու դեպքում հանձնաժողովի անդամի առանձին դիրքորոշումը՝ գրավոր տեսքով, կցվում է Հաշվետվությանը:
20.Հաշվետվությունը գրավոր ներկայացվում է Լիազոր մարմնի ղեկավարին և տիեզերական տեխնիկայի և (կամ) օբյեկտի շահագործողին:
21.Հաշվետվության ներկայացումից հետո Հանձնաժողովի գործունեությունը դադարեցվում է: Քննության նյութերը և Հաշվետվությունը պահպանվում են տիեզերական գործունեության բնագավառի պետական կառավարման Լիազոր մարմնի մոտ:
22. Տիեզերական տեխնիկայի և (կամ) օբյեկտի հետ տեղի ունեցած յուրաքանչյուր պատահար ենթակա է պարտադիր հաշվառման` տիեզերական գործունեության բնագավառի պետական կառավարման Լիազոր մարմնի կողմից: Հաշվառումը կատարվում է տիեզերական գործունեության իրականացման ընթացքում արձանագրված պատահարների գրանցման մատյանում։
23.Քննության ավարտից հետո՝ նոր հանգամանքների ի հայտ գալու պարագայում նշանակվում է նոր քննություն՝ սույն կարգի համաձայն՝ ստեղծելով նոր հանձնաժողով:


 












Հիմնավորում
«Տիեզերական գործունեության իրականացման ընթացքում արձանագրված պատահարների՝ ներառյալ վթարների և աղետների քննության կարգը սահմանելու մասին» ՀՀ կառավարության որոշման նախագծի
1.Իրավական ակտի ընդունման անհրաժեշտությունը (նպատակը)
ՀՀ Ազգային Ժողովի կողմից 2020 թվականի մարտի 6-ին ընդունվել է «Տիեզերական գործունեության մասին» ՀՀ օրենքը (այսուհետ՝ Օրենք): Օրենքի 6-րդ հոդվածի համաձայն ՀՀ կառավարությունը սահմանում է տիեզերական գործունեության իրականացման ընթացքում արձանագրված պատահարների՝ ներառյալ վթարների և աղետների քննության կարգը: Վերոգրյալով պայմանավորված մշակվել է ՀՀ կառավարության համապատասխան որոշման նախագիծը:
2.Կարգավորման նպատակը և բնույթը
Նախագծով սահմանվում են տիեզերական գործունեության իրականացման ընթացքում արձանագրված պատահարների՝ ներառյալ վթարների և աղետների քննության հետ կապված հարաբերությունները: Նախատեսվում է, որ քննությունն կազմակերպում և վարում է տիեզերական գործունեության բնագավառի պետական կառավարման լիազոր մարմնի ղեկավարի կողմից ստեղծված հանձնաժողովը:  Սահմանվում են հանձնաժողովի աշխատանքի կազմակերպումը, քննության ժամկետը: Միաժամանակ նախատեսվում է որ, քննությունը նպատակ չունի ճանաչել մեղավորներին և որոշել նրանց պատասխանատվության աստիճանը և քննության գործընթացն իր մեջ ներառում է տեղեկատվության հավաքում և վերլուծություն, անհրաժեշտ հետազոտությունների անցկացում, պատահարի պատճառների բացահայտում, հաշվետվության կազմում:
3.Իրավական ակտի կիրառման դեպքում ակնկալվող արդյունքը
Նախագծի ընդունման դեպքում կկանոնակարգվի տիեզերական գործունեության իրականացման ընթացքում արձանագրված պատահարների՝ ներառյալ վթարների և աղետների քննության հետ կապված հարաբերությունները:
4. Այլ տեղեկություններ
«Տիեզերական գործունեության իրականացման ընթացքում արձանագրված պատահարների՝ ներառյալ վթարների և աղետների քննության կարգը սահմանելու մասին» ՀՀ կառավարության որոշման ընդունումը լրացուցիչ ֆինանսական միջոցների անհրաժեշտություն և Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի առաջացնի:

	ԱՄՓՈՓԱԹԵՐԹ  
«ՏԻԵԶԵՐԱԿԱՆ ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ ԸՆԹԱՑՔՈՒՄ ԱՐՁԱՆԱԳՐՎԱԾ ՊԱՏԱՀԱՐՆԵՐԻ՝ ՆԵՐԱՌՅԱԼ ՎԹԱՐՆԵՐԻ ԵՎ ԱՂԵՏՆԵՐԻ ՔՆՆՈՒԹՅԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1. ՀՀ արտակարգ իրավիճակների նախարարություն

	06.11.2020թ.

	
	N 01/01.4/6724-2020

	1.
	Արտակարգ իրավիճակների նախարարությունը «Տիեզերական գործունեության ընթացքում արձանագրված պատահարների՝ ներառյալ վթարների և աղետների քննության կարգը սահմանելու մասին» ՀՀ կառավարության որոշման նախագծի վերաբերյալ առաջարկություններ և առարկություններ  չունի:
	Ընդունվել է

	2. ՀՀ ֆինանսների նախարարություն

	09․11․2020թ.

	
	N 01/11-1/16774-2020

	1.
	ՀՀ ֆինանսների նախարարությունն ուսումնասիրել է «Տիեզերական գործունեության ընթացքում արձանագրված պատահարների՝ ներառյալ վթարների և աղետների քննության կարգը սահմանելու մասին» ՀՀ կառավարության որոշման նախագիծը (այուսհետ՝ Նախագիծ) և հայտնում է հետևյալը.
Նախագծի 1-ին կետով հաստատվող կարգի (այսուհետ՝ Կարգ) 5-րդ կետի համաձայն՝ քննությունը կազմակերպում և վարում է Հայաստանի Հանրապետության վարչապետի կողմից նշանակված քննության հանձնաժողովը: Նշված կետի բովանդակությունից, սակայն հստակ չի երևում՝ արդյոք յուրաքանչյուր պատահարի քննության համար ՀՀ վարչապետի կողմից նոր հանձնաժողով է նշանակվում, թե՝ ՀՀ վարչապետի կողմից նշանակված հանձնաժողովը զբաղվելու է քննության բոլոր դեպքերով: Բացի այդ լրացուցիչ հիմնավորման անհրաժեշտություն ունի խնդրո առարկա գործառույթը հանձնաժողովի և ոչ լիազոր մարմնի կողմից իրականացնելու առաջարկությունը:
	





Մասամբ է ընդունվել։
Նկատի ունենալով, որ պատահարի քննությունը համակողմանի իրականացնելու համար անհրանժեշտ է
շահագրգիռ մարմինների ներկայացուցիչների մասնակացությունը, նպատակահարմար է որպեսզի քննությունը իրականացվի ՀՀ վարչապետի կողմից ստեղծված հանձնաժողովի կողմից։

	2.
	[bookmark: _Hlk56541332]Կարգի 8-րդ կետում նշված «Քննությունը կարող է ներառել» բառերն առաջարկում ենք փոխարինել «Քննությունը ներառում է» բառերով:
	Ընդունվել է։


	3.
	Կարգի 10-րդ կետի համաձայն՝ Հանձնաժողովը անհրաժեշտության դեպքում կարող է հրավիրել համապատասխան մասնագետներ և (կամ) փորձագետներ: Մասնագետների և (կամ) փորձագետների մասնակցության աստիճանը սահմանափակվում է այն հարցերի սահմաններում, որոնց համար նրանք ներգրավված են քննությանը, իսկ 11-րդ կետը սահմանում է, որ քննության աշխատանքների ֆինանսավորումը կատարվում է Հայաստանի Հանրապետության կառավարության կողմից:
[bookmark: _Hlk56541449][bookmark: _Hlk60049225]Վերոգրյալի կապակցությամբ առաջարկում ենք «Քննության աշխատանքների ֆինանսավորումը կատարվում է Հայաստանի Հանրապետության կառավարության կողմից» ձևակերպումը փոխարինել՝ «Քննության աշխատանքների ֆինանսավորումը կատարվում է օրենքով սահմանված կարգով» ձևակերպմամբ, նկատի ունենալով, որ «Տիեզերական գործունեության մասին» օրենքի 9-րդ (Տիեզերական գործունեության ֆինանսավորումը) հոդվածի համաձայն՝ Հայաստանի Հանրապետությունում տիեզերական գործունեության ֆինանսավորումն իրականացվում է Հայաստանի Հանրապետության պետական բյուջեի, ինչպես նաև օրենքով չարգելված այլ միջոցների հաշվին:
	Ընդունվել է։


	3. ՀՀ տարածքային կառավարման և ենթակառուցվածքների նախարարություն

	10․11․2020թ.

	
	N ՍՊ/29.1/31359-2020

	1.
	«Տիեզերական գործունեության ընթացքում արձանագրված պատահարների՝ ներառյալ վթարների և աղետների քննության կարգը հաստատելու մասին» ՀՀ կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունը դիտողություններ և առաջարկություններ չունի:
	Ընդունվել է։


	4. ՀՀ ոստիկանություն

	10․11․2020թ.

	
	N 1/21/49245-20

	1.
	Ի պատասխան Ձեր 03․11․2020թ․ N 01/17․1/6105-2020 գրության՝ ՀՀ ոստիկանությությունը ուսումնասիրել է «Տիեզերական գործունեության ընթացքում արձանագրված պատահարների՝ ներառյալ վթարների և աղետների քննության կարգը հաստատելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան:
	Ընդունվել է։


	5. ՀՀ ազգային անվտանգության ծառայություն

	16․11․2020թ.

	
	N 7/1-1814

	1.
	Ձեր N 01/17․1/6105-2020 գրության՝ գրությամբ ստացված  «Տիեզերական գործունեության ընթացքում արձանագրված պատահարների՝ ներառյալ վթարների և աղետների քննության կարգը հաստատելու մասին» ՀՀ կառավարության որոշման նախագծի  վերաբերյալ ունենք հետևյալ դիտողությունները և առաջարկությունները․
Հավելվածի 4-րդ կետում «տեղեկատվության» բառից առաջ ավելացնել «պատահարի վերաբերյալ» բառերը, իսկ «բացահայտում» բառից հետո՝ «, դրանց կանխարգելմանն ուղղված առաջարկությունների մշակում» բառերը։
	





Ընդունվել է:


	2.
	5-րդ կետում «նշանակված» բառը փոխարինել «ստեղծված» բառով։

	Ընդունվել է:

	3.
	7-րդ կետում «հանձնաժողով նշանակող մարմնի» բառերը փոխարինել «Հայաստանի Հանրապետության վարչապետի» բառերով։
	Ընդունվել է:


	4.
	9-րդ կետի 1-ին ենթակետում «սեփականատերերից (շահագործողներից) շահագործողներից» բառերը փոխարինել «շահագործողներից» բառով՝ համաձայն «Տիեզերական գործունեության մասին» օրենքի 4-րդ հոդվածի 1-ին մասի 4-րդ կետի, «կամ միջադեպի» բառերը հանել՝ համաձայն հավելվածի 1-ին կետի, իսկ «իրավապահ» բառը փոխարինել «համապատասխան պետական» բառերով։
	Ընդունվել է:


	5.
	11-րդ կետում «կառավարության կողմից» բառերը փոխարինել «պետական բյուջեի միջոցների հաշվին» բառերով։
	Ընդունվել է:


	6.
	13-րդ կետի 5-րդ ենթակետում «թռիչքի» բառից առաջ ավելացնել «տիեզերական օբյեկտի» բառերը։
Նույն կետի 6-րդ ենթակետից «կամ միջադեպի» բառերը հանել՝ համաձայն հավելվածի 1-ին կետի։
	Ընդունվել է:


	7.
	4-րդ գլխի վերնագրից «ՔՆՆՈՒԹՅԱՆ» բառը հանել՝ համաձայն հավելվածի 5-րդ կետի։
	Ընդունվել է:

	8.
	15-րդ կետում ենթակետում «հանձնաժողովի նախագահն ունի վերջնական որոշման իրավունք» բառերը փոխարինել «ձայների հավասարության դեպքում հանձնաժողովի նախագահի ձայնը վճռորոշ է» բառերով։
	Ընդունվել է:


	9.
	16-րդ կետում «Պատահարի քննության» բառերը փոխարինել «Քննության» բառերով։
	Ընդունվել է:

	10.
	18-րդ կետը հանել։ Կարծում ենք, որ տիեզերական տեխնիկայի և (կամ) օբյեկտի տեխնիկական փաստաթղթերի ոչնչացման չպետք է կապել հետաքննության կամ նախաքննության մարմնի կամ դատարանի որոշման հետ։ 
	Ընդունվել է:


	11.
	19-րդ կետում «Փորձագետն» բառը փոխարինել «Մասնագետը և (կամ) փորձագետն» բառերով։
	Ընդունվել է:


	12.
	21-րդ կետից «և կամ մասերը» բառերը հանել՝ համաձայն «Տիեզերական գործունեության մասին» օրենքի 4-րդ հոդվածի 1-ին մասի 2-րդ և 3-րդ կետերի։
	Ընդունվել է:


	13.
	22-րդ և 24-րդ կետերից «պատահարի» բառը հանել։

	Ընդունվել է։

	5. ՀՀ արդարադատության նախարարություն

	18․12․2020թ.

	
	N 01/27.1/26811

	1.
	Ի պատասխան Ձեր 2020 թվականի նոյեմբերի 21-ի 01/17.1/6538-2020 գրության՝ կից ներկայացվում է «Տիեզերական գործունեության իրականացման ընթացքում արձանագրված պատահարների՝ ներառյալ վթարների և աղետների քննության կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
[bookmark: _dx_frag_StartFragment][bookmark: P198]«Տիեզերական գործունեության իրականացման ընթացքում արձանագրված պատահարների՝ ներառյալ վթարների և աղետների քննության կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) հաստատվող «Տիեզերական գործունեության իրականացման ընթացքում արձանագրված պատահարների՝ ներառյալ վթարների և աղետների քննության կարգի» (այսուհետ՝ Կարգ) 1-ին կետում «սահմանվում են» բառերն անհրաժեշտ է փոխարինել «կարգավորվում են» բառերով:
	









Ընդունվել է:


	2.
	Կարգի 2-րդ կետի համաձայն՝ քննության նպատակն է պատահարների պատճառների որոշումն ու հետևանքների վերացմանն ուղղված պլանների, ծրագրերի մշակումն, ինչպես նաև հետագայում միջոցների ձեռնարկումը: Այս առումով Կարգի տեքստում պարզաբանման կարիք ունի, թե հետագայում դրանց կանխարգելման ուղղությամբ ինչ միջոցներ ձեռնարկելու մասին է խոսքը:











Նույն կետի 2-րդ պարբերության համաձայն՝ քննությունը նպատակ չունի ճանաչել մեղավորներին և որոշել նրանց պատասխանատվության աստիճանը: Այս առումով անհրաժեշտ է նկատի ունենալ, որ ՀՀ Սահմանադրության 66-րդ հոդվածով ամրագրված է անմեղության կանխավարկածի սկզբունքը, ըստ որի՝ հանցագործության համար մեղադրվողը համարվում է անմեղ, քանի դեռ նրա մեղքն ապացուցված չէ օրենքով սահմանված կարգով` դատարանի` օրինական ուժի մեջ մտած դատավճռով: Այս սկբունքը հանդիսանում է նաև ՀՀ քրեական դատավարության օրենսգրքի հիմնարար սկզբունքներից մեկը, որտեղ ասվում է.
«Հանցագործության համար կասկածվողը կամ մեղադրվողը համարվում է անմեղ, քանի դեռ նրա մեղավորությունն ապացուցված չէ սույն օրենսգրքով սահմանված կարգով` դատարանի` օրինական ուժի մեջ մտած դատավճռով:»:
Այսինքն, վերոնշյալ կարգավորումների բովանդակությունից բխում է, որ անձը կարող է մեղավոր ճանաչվել միայն օրենքով սահմանված կարգով դատարանի` օրինական ուժի մեջ մտած դատավճռով:
Հարկ է նշել նաև, որ անձի պատասխանատվության ենթարկելու հարցը նույնպես որոշվում է օրենքով սահմանված կարգով՝ համաձայն ՀՀ Սահմանադրության 71-րդ հոդվածով ամրագրված դրույթների, ըստ որոնց` հանցանք կատարած անձի պատժի հիմքը նրա մեղքն է: Օրենքով սահմանված պատիժը, ինչպես նաև նշանակված պատժատեսակը և պատժաչափը պետք է համաչափ լինեն կատարված արարքին:
Այսպիսով, հաշվի առնելով վերոգրյալը՝ Կարգի 2-րդ կետի 2-րդ պարբերության առկա ձևակերպումն անհրաժեշտ է խմբագրել, քանի որ տիեզերական գործունեության իրականացման ընթացքում արձանագրված պատահարների՝ ներառյալ վթարների և աղետների քննության արդյունքում՝ այսպես, թե այնպես, որևէ մեկը չի կարող ճանաչվել մեղավոր կամ որոշվել նրա պատասխանատվության աստիճանը:
Կարգի նույն՝ 2-րդ կետի 2-րդ պարբերությունն անհրաժեշտ է համարակալել՝ համաձայն «Նորմատիվ իրավական ակտերի մասին» ՀՀ օրենքի 14-րդ հոդվածի պահանջների:
Նույն դիտողությունը վերաբերում է նաև Կարգի 13-րդ կետի վերջին պարբերությանը, 19-րդ կետի երկրորդ պարբերությանը:
	Չի ընդունվել:
Կարգում այլ մանրամասներ հնարավոր չէ ներկայացնել, քանի որ տիեզերական գործունեության իրականացման ընթացքում 
արձանագրված պատահարների կանխարգելման ուղղությամբ միջոցների ձեռնարկումը կապված է կոնկրետ 
պատահարի
առանձնահատկությունից:

Ընդունվել է:



































Ընդունվել է:



Ընդունվել է:


	3.
	Կարգի 4-րդ կետում անհրաժեշտ է նշել, թե ում պետք է ներկայացվեն մշակված առաջարկությունները, հաշվետվությունը և կազմված եզրակացությունը:
Նույն դիտողությունը վերաբերում է նաև Կարգի 8-րդ կետի 3-րդ և 4-րդ ենթակետերին:
	    Մասամբ է ընդունվել: Նախագիծը խմբագրվել է:
Վերջնական հաշվետվության ներկայացման կարգը սահմանված է կարգի 24-րդ կետում:

	4.
	Կարգի 5-րդ կետի համաձայն՝ քննությունը կազմակերպում և վարում է Հայաստանի Հանրապետության վարչապետի կողմից ստեղծված քննության հանձնաժողովը:
[bookmark: _Hlk60070105][bookmark: _Hlk60041442] Յուրաքանչյուր պատահարի դեպքում ստեղծվում է նոր հանձնաժողով։ Այս առումով Կարգի տեքստում անհրաժեշտ է ներառել նաև հանձնաժողովի կազմի վերաբերյալ դրույթներ, մասնավորապես՝ հանձնաժողովի կազմն ում կողմից և ինչ իրավական ակտով է հաստատվում, քանի անդամից է բաղկացած հանձնաժողովը, ովքեր են ընդգրկվելու դրա կազմում, հանձնաժողովի նախագահի ընտրության, հանձնաժողովի անդամներ ներգրավելու կարգի վերաբերյալ դրույթներ և այլն:
	    Մասամբ է ընդունվել: Յուրաքանչյուր պատահարի դեպքում, կապված կոնկրետ
պատահարի
առանձնահատկությունից,
Հայաստանի Հանրապետության վարչապետի որոշմամբ
սահմավում է հանձնաժողովի կազմ։



	5.
	Կարգի 7-րդ կետում անհրաժեշտ է նշել, թե 30 օրյա ժամկետը որ օրվանից պետք է հաշվել: 
Նույն կետում հստակեցման կարիք ունի «անհրաժեշտության դեպքում» ձևակերպումը, ինչպես նաև ինչ ժամկետով կարող է երկարաձգվել քննության ժամկետը հանձնաժողովի նախագահի միջնորդությամբ` Հայաստանի Հանրապետության վարչապետի կողմից:


	    Մասամբ է ընդունվել:
30 օրյա ժամկետը կհաշվարկվի որոշման կայացման օրվանից, իսկ կարգով քննության ժամկետի երկարաձգման համար կոնկրետ դեպքեր սահմանելը և միայն այդ դեպքերով սահմանափակելը նպատակահարմար չէ, նկատի ունենալով, այն հանգամանքը որ յուրաքանչյուր քննություն կունենա իր
առանձնահատկությունները:

	6.
	Կարգի 9-րդ կետի 1-ին ենթակետում անհրաժեշտ է նշել, թե ինչ օրենքով սահմանված կարգի մասին է խոսքը՝ մասնավորապես՝ պետք է նշել տվյալ օրենքի կրճատ անվանումը, ինչպես նաև, թե ինչ անհրաժեշտ տեղեկատվության մասին է խոսքը: 
Նույն ենթակետում պարզ չէ, թե ինչ ընթացակարգով է Հանձնաժողովը գրավոր պարզաբանումներ վերցնելու տիեզերական տեխնիկայի և (կամ) օբյեկտների շահագործողներից,  պաշտոնատար անձանցից և այնպիսի անձանցից որոնք ունեն կամ կարող են առնչություն ունենալ պատահարի հետ:
	Ընդունվել է։


	7.
	Կարգի 9-րդ կետի 2-րդ ենթակետի համաձայն՝ Հանձնաժողովն իրավունք ունի քննության ընթացքում ուսումնասիրել տիեզերական տեխնիկայի և (կամ) օբյեկտների նախագծման, փորձարկման, արտադրման, շահագործման, նորոգման, օտարման, հետազոտությունների և (կամ) փորձարկումների իրականացման, երկրի հեռակա դիտարկման արբանյակային տվյալների ընդունման և մշակման, տիեզերական օբյեկտների արձակման, վայրէջքի և թռիչքի ընթացքում դրանց կառավարման, տիեզերական ենթակառուցվածքների ստեղծման և շահագործման վերաբերյալ փաստաթղթերը:  Այս առումով պարզ չէ, թե ինչ ընթացակարգով է Հանձնաժողովն ուսումնասիրելու  նախատեսված փաստաթղթերը:
	Չի ընդունվել։
Հանձնաժողովի  աշխատանքային գործուանեության ընթացքում փաստաթղթերի ուսումնասիրման համար ընթացակարգեր նախատեսելու անհրաժեշտություն չկա։



	8.
	Կարգի 11-րդ կետում անհրաժեշտ է հստակեցնել, թե ինչ օրենքով սահմանված կարգի մասին է խոսքը, և հստակ նշել օրենքի կրճատ անվանումը:
	Ընդունվել է:


	9.
	Կարգի 15-րդ կետում անհրաժեշտ է հստակ նշել, թե քննության հիմնական մեթոդական և կազմակերպչական հարցերի վերաբերյալ որոշումները ձայների ինչ հարաբերակցությամբ են ընդունվում:
	Ընդունվել է:


	10.
	Կարգի 17-րդ կետում «ստորագրվում է» բառերն անհրաժեշտ է փոխարինել «ստորագրվում են» բառերով: Նույն կետում անհրաժեշտ է հստակեցնել՝ Հանձնաժողովի կողմից հանձնաժողովի նիստերին համապատասխան մասնագետներ և (կամ) փորձագետներ հրավիրելու դեպքում արդյոք նրանք էլ պետք է ստորագրեն արձանագրությունները, թե ոչ:
	    Մասամբ է ընդունվել:
Արձանագրություններն ստորագրում է հանձնաժողովի նախագահը և անդամները, ինչը հստակ սահմանված է կարգի նախագծում։

	11.
	Կարգի 20-րդ կետում նշված չէ, թե Հանձնաժողովը որոշում է ընդունում տվյալ պետության կազմակերպությունում ուղարկել և համաձայնեցումը նախագծողի, արտադրողի, գրանցողի և շահագործողի պետության լիազոր ներկայացուցիչների հետ ինչ կարգով ու ինչ ժամկետներում է իրականացվելու:
	Ընդունվել է:


	12.
	Կարգի 23-րդ կետում պարզ չէ, թե ովքեր են քննության բոլոր շահագրգիռ մարմինները և հաշվետվությունն ինչ կարգով է ներկայացվում:
	Ընդունվել է:


	13.
	Կարգի 25-րդ կետում անհրաժեշտ է նշել, թե պարտադիր հաշվառումը որտեղ և ինչ կարգով է իրականացվում:
	Ընդունվել է:


	5. Անվտանգության խորհրդի գրասենյակ

	03.02.2021թ.

	
	N 02/16.11/2489-2021

	1.
	«Տիեզերական գործունեության իրականացման ընթացքում արձանագրված պատահարների՝ ներառյալ վթարների և աղետների քննության կարգը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ Անվտանգության խորհրդի գրասենյակի նկատառումները և առաջարկությունները հետևյալն են.
Առաջարկվում է Նախագծի հավելվածի 3-րդ կետը ձևակերպել հետևյալ կերպ. Սույն կարգով նախատեսված քննությունն անցկացվում է պատահարի առնչությամբ իրականացվող քրեական կամ վարչական վարույթից անկախ::
	






Ընդունվել է:


	2.
	Նախագծի հավելվածի 5-րդ կետով նախատեսվում է, որ յուրաքանչյուր պատահարի դեպքում ստեղծվում է նոր հանձնաժողով, որը ստեղծվում է վարչապետի որոշմամբ և հանձնաժողովի նախագահ է նշանակվում ՀՀ բարձր տեխնոլոգիական արդյունաբերության նախարարության (այսուհետ՝ ԲՏԱՆ) ներկայացուցիչը: Այս դրույթը որոշակի բացեր ունի և կարող է տարընթերցում առաջացնել: Պարզ չէ՝ հանձնաժողովի անդամները նույնպես լինելու են ԲՏԱՆ-ից, թե հանձնաժողովը լինելու է տարբեր պետական համակարգի մարմինների ներկայացուցիչներից կազմված: Եթե հանձնաժողովը լինելու է մեկ նախարարության աշխատակիցներից կազմված, ապա ինչու՞ այդ հանձնաժողովի ստեղծումը պետք է իրականացվի վարչապետի որոշմամբ: Ավելին՝ իրավական կարգավորումների համատեքստում վարչապետի որոշմամբ հաստատվում է միջգերատեսչական հանձնաժողովներ ստեղծելու մասին որոշումները: Առաջարկվում է հստակեցնել վերոնշյալ հակասությունները: Հարկ է նշել, որ սույն դրույթը հակասությունների մեջ է մտնում նաև սույն կարգի մեկ այլ դրույթի հետ: Մասնավորապես՝ սույն կարգի համաձայն յուրաքանչյուր պատահարի պարագայում ձևավորվում է  նոր հանձնաժողով: Միաժամանակ, Նախագծի հավելվածի 12-րդ կետը նախատեսում է, որ պատահարից անմիջապես հետո Լիազոր մարմինը (սույն կարգի 5-րդ կետի համաձայն Լիազոր մարմինը ԲՏԱՆ-ն է՝ ի դեմս հանձնաժողովի նախագահ ներկայացուցչի) անմիջապես հաղորդում է ՀՀ վարչապետին: Այստեղից հստակ չէ, թե արդյո՞ք սկզբից տեղեկատվություն է տրամադրվում ՀՀ վարչապետին, ինչի հիման վրա վարչապետի որոշմամբ ձևավորվում է հանձնաժողովը՝ ի դեմս ԲՏԱՆ-ի ներկայացուցիչ նախագահի, թե՝ առաջնային պետք է լինի հանձնաժողովի ձևավորումը, նախագահի նշանակումը, ով կիրականացնի նաև մնացյալ իրավասությունները: Ավելին՝ արդյո՞ք ԲՏԱՆ-ի ցանկացած ներկայացուցիչ, ով հետագայում կարող է հանդիսանալ ձևավորվող հանձնաժողովի նախագահ, կարող է անմիջապես պատահարի մասին հաղորդել ՀՀ վարչապետին: Բնականաբար, հասկանալի է, որ պետք է արդեն իսկ գործի կամ նոր ձևավորվի նախատեսված պատահարների արձագանքման ստորաբաժանում, սակայն սույն կարգում բացակայում են հստակ ձևակերպումներ, որոնք կկարգավորեն վերոնշյալ խնդիրները: Հետևաբար, առաջարկվում է հստակեցնել ձևակերպումները և նախատեսել դրույթներ, որոնք չեն առաջացնի տարընթերցումներ:
	Ընդունվել է:


	3.
	Նախագծի 4-րդ և 8-րդ կետերը կրկնություն են, ինչն արգելվում է Նորմատիվ իրավական ակտերի մասին ՀՀ օրենքով: Հետևաբար, առաջարկվում է խմբագրել այդ դրույթները և հանել դրանցից մեկը:
	Ընդունվել է:


	4.
	[bookmark: _Hlk63847511]Նախագծի հավելվածի 17-րդ կետի աշխատանքի ապահովման հետ կապված բոլոր անձանց կողմից բառերը առաջարկվում է փոխարինել աշխատանքն ապահովող բոլոր անձանց կողմից::
	Ընդունվել է:


	5.
	Նախագծի հավելվածի 27-րդ կետում նշված է, որ քննության ավարտից հետո՝ նոր հանգամանքների ի հայտ գալու պարագայում, նշանակվում է նոր քննություն՝ սույն կարգին համաձայն: Արդյո՞ք նոր քննություն-ը ենթադրում է նոր հանձնաժողովի ձևավորում, թե՝ այդ պատահարը քննած հանձնաժողովը նորից վերսկսում է իր աշխատանքները: Եվ արդեն աշխատանքները դադարեցրած հանձնաժողովի աշխատանքների վերսկսման համար արդյո՞ք անհրաժեշտ է դրա մասին նոր վարչապետի որոշում: Տարակարծիք մեկնաբանություններից խուսափելու համար առաջարկվում է հստակեցնել վերոնշյալ կարգավորումները:
	Ընդունվել է:


	6.
	Ընդհանուր Նախագծի մեկնաբանությունից պարզ է դառնում, որ վերջնական հաշվետվությունը ներկայացնելուց հետո հանձնաժողովը պետք է լուծարվի, քանի որ կհամարվի, որ հանձնաժողովն ավարտին հասցրած կլինի իր առջև դրված խնդիրները և մեկ այլ պատահարի հանգամանքներով պայմանավորված նոր հանձնաժողով պետք է ձևավորվի: Այնուամենայնիվ, առաջարկվում է հստակ նշել, որ վերջնական հաշվետվություն ներկայացնելուց հետո, եթե լրացուցիչ հարցեր չեն առաջանում հաշվետվության վերաբերյալ, հանձնաժողովը դադարեցնում է իր գործունեությունը:
	Ընդունվել է:


	7.
	Առաջարկվում է Նախագծում առկա 2020 թվականը փոխարինել 2021 թվականով:
	Ընդունվել է:


	5. ՀՀ գլխավոր դատախազություն
	03.02.2021թ.

	
	N 02/16.11/2489-2021

	1.
	«Տիեզերական գործունեության իրականացման ընթացքում արձանագրված պատահարների՝ ներառյալ վթարների և աղետների քննության կարգը սահմանելու մասին» ՀՀ կառավարության որոշման նախագծի վերաբերյալ առաջարկություններ չկան:
	Ընդունվել է

	6. ՀՀ քննչական կոմիտե
	03.02.2021թ.

	
	N 02/16.11/2489-2021

	1.
	Ի պատասխան Ձեր՝ 2021 թվականի հունվարի 20-ի թիվ N 02/16.11/1143-2021 գրության հայտնում եմ, որ Հայաստանի Հանրապետության քննչական կոմիտեում ուսումնասիրվել է «Տիեզերական գործունեության ընթացքում արձանագրված պատահարների՝ ներառյալ վթարների և աղետների քննության կարգը սահմանելու մասին» Հայաստանի Հանրապետության  կառավարության որոշման նախագիծը:
Նշված նախագծի վերաբերյալ նկատառումներ չկան:
	Ընդունվել է

	7.ՀՀ վարչապետի աշխատակազմի
պետաիրավական վարչության
	03.02.2021թ.

	
	N 02/16.11/2489-2021

	1.
	Նախագծի հավելվածի 5-րդ կետի համաձայն՝ տիեզերական գործունեության իրականացման ընթացքում արձանագրված պատահարների՝ ներառյալ վթարների և աղետների քննությունը կազմակերպում և վարում է Հայաստանի Հանրապետության վարչապետի որոշմամբ ստեղծված միջգերատեսչական հանձնաժողովը: Այս առումով հարկ ենք համարում նշել, որ ծանրակշիռ հիմնավորման կարիք ունի միջգերատեսչական հանձնաժողովի ստեղծման անհրաժեշտությունը՝ ի ցույց դնելով նման մոտեցման առավել արդյունավետ լինելը ի համեմատություն տիեզերական գործունեության բնագավառի պետական կառավարման լիազոր մարմնի և այլ մարմինների միջև փոխգործակցության միջոցով քննության իրականացման: Բացի այդ, նախագծում առհասարակ չի ամրագրվում, թե յուրաքանչյուր պատահարի դեպքում ստեղծվելիք հանձնաժողովը ինչ բնագավառի ներկայացուցիչներից է բաղկացած լինելու (բացառությամբ տիեզերական գործունեության բնագավառի պետական կառավարման լիազոր մարմնի ներկայացուցչի՝ որպես հանձնաժողովի նախագահ), ինչի արդյունքում անորոշ է մնում տվյալ հանձնաժողովի անդամների կողմից անհրաժեշտ գործառույթների իրականացման համար պահանջվող մասնագիտական կարողությունների առկայության և որպես հետևանք՝ հանձնաժողովի ստեղծման արդյունավետության և նպատակահարմարության հարցը: 
	Ընդունվել է:


	2.
	Նախագծի հավելվածի 9-րդ կետի 2-րդ ենթակետի համաձայն՝ հանձնաժողովն իրավունք ունի քննության ընթացքում դիմելու և ստանալու անհրաժեշտ տեղեկատվություն պետական մարմիններից: Հիշյալ դրույթը համադրելի չէ Սահմանադրության 6-րդ հոդվածի 1-ին մասի պահանջի հետ՝ հաշվի առնելով այն հանգամանքը, որ պետական մարմինները չունեն օրենքով սահմանված պարտականություն տալու անհրաժեշտ տեղեկատվություն համապատասխան հանձնաժողովին՝ հանձնաժողովի պահանջի հիման վրա:
	Ընդունվել է:





